
Оқырманға 

Қорқыт Ата атындағы Қызылорда университеті ғалымдарының«Сыр 

елінің ғалымдары» атты өмірбаяндық биобиблиография сериясының 

жалғасы болып табылатын көрсеткіш, ауылшаруашылығы ғылымдарының 

докторы,Аграрлық технологиялар кафедрасының қауымдастырылған 

профессоры Таутенов Ибадулла Айғалиұлына арналған. 

Биобиблиографиялық көрсеткіште ғалымның өмірі мен еңбек жолын 

сипаттайтын мәліметтер, ғылыми, оқу-әдістемелік, өнертапқыштық 

еңбектерінің тізімдері жинақталған. 

Көрсеткіште материалдар хронологиялық тәртіппен орналасқан, әрбір 

жылдың көлемінде жарияланған еңбектері беріліп отыр. 

Көрсеткіш ғылыми-техникалық кітапхананың электронды, дәстүрлі 

каталогтары мен картотекаларынан, ғалымның жеке архивінен алынған 

материалдар негізінде құрастырылған. 



АУЫЛШАРУАШЫЛЫҒЫ ҒЫЛЫМДАРЫНЫҢ ДОКТОРЫ, 

АГРАРЛЫҚ ТЕХНОЛОГИЯЛАР КАФЕДРАСЫНЫҢ 

ҚАУЫМДАСТЫРЫЛҒАН ПРОФЕССОРЫ 

ТАУТЕНОВ ИБАДУЛЛА АЙҒАЛИҰЛЫНЫҢ 

ӨМІРБАЯНЫ 

 
Таутенов Ибадулла Айғалиұлы 1956 жылы 1 қаңтарда Қызылорда 

облысы, Тереңөзек ауданы, К. Маркс атындағы ауылда (қазіргі Н.Ілиясов 

ауылы) дүниеге келген. 

1972 жылы Алматы қаласындағы Еңбек Қызыл Ту орденді Қазақтың 

Мемлекеттік ауылшаруашылық институтының топырақтану және 

агрохимия факультетіне оқуға түсіп, оны 1977 жылы ойдағыдай бітіріп, 

ғалым-агроном біліктілігін алып шықты. 

Еңбек жолын 1977жылы Тереңөзек ауданы Қазақ ССР-ның 50 

жылдығы атындағы кеңшарда аға агроном болып бастады. 

1979 жылдан Қызылорда қаласындағы «Қазақ күріш ғылыми-зерттеу 

институтында» кіші ғылыми қызметкер, ал 1980 жылдан бастап аға 

ғылыми қызметкер болып қызмет атқарды. 

1983 жылы Мәскеу қаласындағы Д.Н.Прянишников атындағы 

Бүкілодақтық тыңайтқыш және агротопырақтану ғылыми-зерттеу 

институтының аспирантурасына оқуға түсіп, кандидаттық диссертациясын 

ойдағыдай қорғап шықты. 

1992жылы Қызылорда агроөнеркәсіп инженерлері институтының 

«Агроөнеркәсіп кешені экономикасы» кафедрасының аға оқытушысы 

болып қабылданды,сол жылы жаңадан ашылған «Ауыл шаруашылығы 

өндірісінің технологиясы» кафедрасы меңгерушісінің міндетін атқарды. 

1996 жылы оқу бөлімінің бас әдіскері, Қызылорда политехникалық 

институтының тестілеу орталығының бастығы,1998 жылдан Қорқыт Ата 

атындағы Қызылорда мемлекеттік университетінің тестілеу орталығының 

бас әдіскері, бастығы қызметтерін атқарды. 2002 жылдың қыркүйегінен 

И.Таутенов «Ауыл шаруашылығы өндірісінің технологиясы» 

кафедрасының меңгерушісі қызметіне ауысты. 

2005 жылы Алматы қаласында Қазақ Ұлттық аграрлық университеті 

жанындағы диссертациялық кеңесте « Қазақстандық Арал өңірінде 

күріштің минералды қоректенуі және өнімділігі» тақырыбында докторлық 

диссертация қорғады. 

2008 жылдың1 сәуірінен бастап «ҚазАгроИнновация» АҚ қарасты 
«Ы.Жақаев атындағы Қазақ күріш шаруашылығы ғылыми-зерттеу 

институты» ЖШС бас директорының ғылыми жұмыстар жөніндегі 

орынбасары қызметіне ауысты. 

И.Таутенов 2014-2018 жылдары аралығында Қорқыт Ата атындағы 

Қызылорда мемлекеттік университетінің ғылыми жұмыстар және 

халықаралық байланыстар жөніндегі проректоры қызметін атқарды. 

Ол 170-тен астам ғылыми және оқу-әдістемелік еңбектердің авторы, 



оның ішінде 2 монография, 2 оқу құралы, 25-дан астам ұсынымдар бар. 

Ауыл шаруашылығы дақылдарының 5 сортының шығуына және жаңа 

технологиялар әзірлеуге үлес қосып, 15-нан аса өнертапқыштық патенттер 

және авторлық куәліктер алды. 

И.Таутенов жоғары білікті ауылшаруашылығы мамандарын даярлау 

ісіне зор үлес қосып келеді. 2006-2010 жылдары Қазақ Ұлттық Аграрлық 

университеті жанындағы Д.18.01.02 диссертациялық кеңесінің мүшесі, 

еліміздегі басты үш аграрлық университеттерінде- Қазақ Ұлттық аграрлық 

университетінде, С.Сейфуллин атындағы Қазақ агротехникалық 

университетінде және Жәңгір хан атындағы Батыс Қазақстан 

агротехникалық университетінде Мемлекеттік аттестаттау комиссиясының 

төрағасы болды. Ғалымның жетекшілігімен 15 магистр және 4 РhD- 

философия докторы дайындалды. Қазіргі кезде үш докторанты оқу 

мерзімін аяқтап, диссертациялық жұмыстарын қорғауға дайындық 

жасауда. 

И.Таутенов 2007 жылы Елбасы Н.Назарбаевтың Алғыс хатымен, 2012 

жылы облыс әкімі Б.Қуандықовтың Алғыс хатымен, 2012 жылы ҚР 

Ауылшаруашылығы министрі А.Мамытбековтың Құрмет грамотасымен, 

2012,2014 жылдары «КазАгроинновация» АҚ басқарма төрағаларының 

Құрмет грамоталарымен марапатталған. 2017 жылы облыс әкімі 

Қ.Көшербаевтың Алғыс хатымен, 2018 жылы Нұр Отан партиясы 

Қызылорда облыстық филиалы төрағасы, облыс әкімі Қ.Көшербаевтың 

алғыс хатымен, 2019 жылы ҚР ЖОО қауымдастығының«Үздік ғылыми 

қызметкері» атағымен, 2021 жылы Қызылорда облысының әкімі 

Г.Әбдіқалықованың Алғыс хатымен, 2022 жылы Қазақстан Республикасы 

Парламенті Сенатының төрағасы М.Әшімбаевтың Алғыс хатымен, ҚР 

президенті Қ.К. Тоқаевтың 14 қазандағы Жарлығы бойынша «Құрмет» 

орденімен, университеттің « Үздік оқытушысы» төсбелгісімен, ҚР ғылым 

және жоғары білім министрі С.Нұрбектің 2022 жылғы 22желтоқсандағы 

шешімімен «Қазақстан Республикасының ғылымын дамытуға сіңірген 

еңбегі үшін»  белгісімен марапатталған. 

Шетелдік ғылыми орталықтармен әріптестік қатынас орнату мақсатында 

және халықаралық жобаларды орындау барысында 2002 жылы Қытайда, 

2009-2019 жылдары аралығында Өзбекстанда, Қарақалпақстанда, 

Тәжікстанда 9 рет, 2011, 2014 жылдары Ресейде, 2013 жылы Филиппинде 

ғылыми іссапарларда болды. 

И. Таутенов жарасымды жанұяның отағасы, жұбайы Оразалиева Бибіжан 

екеуі бірге үш бала тәрбиелеп өсіріп, олардан жеті немере көріп отыр. 



ҒАЛЫМНЫҢ ӨМІРІМЕН ҚЫЗМЕТІНІҢ НЕГІЗГІ КЕЗЕҢДЕРІ 

Таутенов Ибадулла Айғалиұлы 1956 жылы 1 қаңтарда Қызылорда 

облысы, Тереңөзек ауданы, К. Маркс атындағы ауылда (қазіргі Н.Ілиясов 

ауылы) дүниеге келді. 

1972 жылы – Қызылорда облысы Тереңөзек ауданының Қазақ ССР- 

нің 50 жылдығы кеңшарындағы № 132 Э.Тельман атындағы қазақ орта 

мектебін үздік аттестатпен бітірді. 

1972-1977 жж. -Қазақ ауылшаруашылығы институтының топырақтану 

және агрохимия мамандығының студенті . 

1977-1979 жж. - Қызылорда облысы Тереңөзек ауданыныңҚазақ ССР-

нің  50 жылдығы кеңшарында бөлімшенің аға агрономы. 

1979-1983жж. -Қазақ күріш ғылыми-зерттеу институтының кіші, аға 

ғылыми қызметкері. 

1983-1986 жж. – Мәскеу қаласындағы Бүкілодақтық тыңайтқыштар 

және агротопырақтану ғылыми-зерттеу институтының аспиранты. 

1987-1992 жж. - Қазақ күріш ғылыми-зерттеу институтының аға 

ғылыми қызметкері. 

1990 жылы-Мәскеу қаласындағы Бүкілодақтық тыңайтқыштар және 

агротопырақтану ғылыми-зерттеу институты жанындағы диссертациялық 

кеңесте «Эффективность форм и способов внесения азотных удобрений 

под рис на лугово-болотных почвах низовьи реки Сыр-Дарьи» тақырыбы 

бойынша кандидаттық диссертациясын қорғады. 

1992-2008 жж. - Ы.Жақаев атындағы Қызылорда агроөнеркәсіп 

өндірісі инженерлері институтының(1996 жылғы 7 мамырдан Ы.Жақаев 

атындағы Қызылорда политехникалық институты, 1998 жылғы 24 

наурыздан Қорқыт Ата атындағы Қызылорда мемлекеттік университеті) 

аға оқытушысы, оқу бөлімінің бас әдіскері, тестілеу орталығының 

бастығы,кафедра меңгерушісі. 

2005 жылы-АлматықаласындағыҚазақ Ұлттық аграрлық университеті 

жанындағыдиссертациялық кеңесте «Минеральное питание и 

продуктивность риса в Казахстанском Приаралье» тақырыбы бойынша 

докторлық диссертациясын қорғады. 

2008-2014 жж. – «Ы.Жақаев атындағы Қазақ күріш шаруашылығы 

ғылыми-зерттеу институты» ЖШС-нің бас директорының ғылыми 

жұмыстар жөніндегі орынбасары. 

2014-2018 жж.-Қорқыт Ата атындағы Қызылорда мемлекеттік 

университетінің ғылыми жұмыстар және халықаралық байланыстар 

жөніндегі проректоры. 

2018 жылдан күні бүгінге дейін Қорқыт Ата атындағы Қызылорда 

университетінің «Аграрлық технологиялар» кафедрасының 

қауымдастырылған  профессоры. 



ҒАЛЫМНЫҢ МАРАПАТТАРЫ 

- Қазақстан Республикасы Президентінің Алғысы(2007жыл); 
- Қызылорда облысының әкімі Б.Қуандықовтың Алғысхаты (2012 

жыл); 

- ҚР Ауылшаруашылығы министрі А.Мамытбековтың Құрмет 

грамотасы (2012 жыл); 

-«КазАгроинновация»АҚ басқарма төрағасының Құрмет грамотасы (2012 

жыл); 

-«КазАгроинновация» АҚ басқарма төрағасының Құрмет 

грамотасы(2014 жыл); 

- Қорқыт Ата атындағы Алтын медаль(2016жылы); 

- Қызылорда облысының әкімі Қ.Көшербаевтың Алғысхаты(2017 

жыл); 

- Нұр Отан партиясы Қызылорда облыстық филиалы төрағасы, облыс 

әкімі Қ.Көшербаевтың алғыс хаты (2018 жыл); 

- ҚР ЖОО қауымдастығының «Үздік ғылыми қызметкері»атағы 

(2019 жыл); 

- Қызылорда облысының әкімі Г.Әбдіхалықованың Алғыс хаты (2021 

жыл); 

-Қазақстан Республикасы Парламенті Сенатының төрағасы 

М.Әшімбаевтың Алғыс хаты (2022 жыл); 

-ҚР президенті Қ.К.Тоқаевтың 14қазандағы Жарлығы бойынша 

«Құрмет»ордені(2022жыл); 
- Қорқыт Ата атындағы Қызылорда университетінің « Үздік 

оқытушысы» төсбелгісі (2022 жыл); 

- ҚР ғылым және жоғары білім министрлігінің «Қазақстан 

Республикасының ғылымын дамытуға сіңірген еңбегі үшін» белгісі (2022 

жыл). 



ҒЫЛЫМИ ЖОБАЛАРДЫ ОРЫНДАУҒА ҚАТЫСУЫ 

 

Бағдарлама: 2015-2017 жылдарға  ғылыми 

зерттеулерді  гранттық 
қаржыландыру. 

Тапсырушы: ҚР Білім және ғылыми 
Министрлігінің Ғылымкомитеті 

Тақырып «Қазақстандық Арал өңірі 

жағдайында күріш дақылына азот 

тыңайтқышының ұзақ әсерін 

қамтамасыз ететін жоғары тиімді 

нитрификация тежегіштерін зерттеу 

және енгізу». 

Позиция: Жетекші,жауапты орындаушы 
 

 

Бағдарлама: 2019 жылға арналған 

"Инновациялық тәжірибені тарату 

және енгізу жөніндегі қызметтер» 
019 бюджеттік бағдарламасы. 

Тапсырушы: «Қызылорда облысының ауыл 

шаруашылығы басқармасы» 

коммуналдық мемлекеттік мекемесі 

Тақырып: «Қазақстандық Арал өңірінің 

жергілікті қауын сорттарын қалпына 

келтіру үшін алғашқы тұқым 

шаруашылығының және зиянды 

ағзалардан біріктірілген қорғаудың 
Тиімді технологияларын енгізу» 

